
GOUVÈNÈ CUOMO SIYEN PWOJÈ-LWA POU AMELYORE PREVANSYON DIFE AK SEKIRITE POU ETIDYAN 

KOLÈJ YO 

 

Sistèm Notifikasyon Awozaj otomatik kounye a obligatwa nan kay lokasyon ak familyal yo 

 

Gouvènè Andrew M. Cuomo jodia te siyen lejislayon (S5212A, A7641A) pou ranfòse prekosyon kont dife 

rezidansyèl, ki egzije notifikasyon ki ekri angra a evantyèl lokatè yo keseswa ou non se yon kay patikilye 

ki gen yon sistèm awozaj dife. Anplis, Gouvènè Cuomo jodia te siyen lejislasyon (A7916A, S4610A) ki 

egzije konstriktè sèten lojman familyal pou bay achtè yo enfòmasyon nan enstalasyon ak antretyen 

sistèm awozaj otomatik. 

 

“Nou te temwen twòp trajedi ki te koze pa dife ki te ka evite,” Gouvènè Cuomo te deklare. “Nouvo 

pwojeksyon sa yo pral bay Nouyòkè yo enfòmasyon sou kay yo chwazi pou abite, sa ki pral pèmèt yo 

pran desizyon sou fason pou kenbe yo ansanm avèk pwòch yo ansekirite.” 

 

Nan mwa Janvye 2012, yon etidyan nan Marist College Kerry Rose Fitzimons, ansanm avèk de lòt te 

mouri nan yon dife ki te pran nan yon inite lojman ki andeyò kanpis la. Apre trajedi sa a, fanmi ansanm 

avèk zanmi li yo te kòmanse “ Kerry Rose Foundation” pou edike etidyan kolèj yo sou prevansyon dife ak 

sekirite, e nan mwa jiyè 2013, Gouvènè a te siyen  Lwa Notifikasyon sou Sistèm Awozaj Otomatik Dife 

Kerry Rose. Lwa sa a egzije ke kolèj ak inivèsite yo bay enfòmasyon alekri sou pwoteksyon kont dife a 

chak etidyan ki abite nan yon etablisman kolèj la posede, enkli keseswa ou non etablisman lojman ekipe 

avèk yon sistèm awozaj otomatik dife. 

 

Lwa ki te siyen jodia mande pou tout nouvo kontra lwaye bay, an karaktè fonse, egzistans oswa non-

egzistans sistèm awozqj dife, ansanm avèk egzije pou konstriktè yo bay achtè kay yon fanmi ak de fanmi 

enfòmasyon sou sistèm awozaj otomatik dife. 

 

Senatè Catharine Young te deklare, “Nan yon tan kote nouvo pwopriyetè kay yo ap fè pi gwo 

envestisman nan lavi yo, anpil pa sèten sou rezon kifè lè pou deside si ou non pou enstale yon sistèm 

awozaj otomatik nan nouvo kay yo. Pou pran yon desizyon konfidan ak enfòme sou sa ki pi bon pou yo 

ak fanmi yo, yo bezwen gen bon enfòmasyon sou benefis ak pri sistèm awozaj yo. Lwa sa a pral bay 

transparans yo merite ak asire ke mèt kay yo konnen opsyon yo e yo ka pran yon bon desizyon pou 

pwoteje pwopriyete ak fanmi yo.” 

 

Senatè John Flanagan te deklare, “Nouvo lwa sa a pral asire ke chak fanmi gen enfòmasyon yo bezwen 

pou pwoteje pwòch yo. Fanmi Fitzsimons merite pwofon gratitid nou pou kouraj ak vijilans yo nan ede 

pwoteje lavi tout Nouyòkè nan non pitit fi yo Kerry Rose. Mwen remèsye yo pou lidèchip kontinyèl yo 

sou kesyon sa a e mèsi pou Gouvènè Cuomo pou sipò l nan lwa enpòtan sa a.” 

 

Lidè Majorite Asanble a Joseh D. Morelle te deklare, “Asire ke kay ak bilding nou yo ekipe avèk mezi 

sekirite prevansyon dife nesesè se youn nan bagay ki pi enpòtan nou ka fè pou dramatikman redwi 

pousantaj mòtalite. Men done yo klèman demontre ke majorite ka lanmò ki gen rapò a dife transpire 

nan kay yo ki pa gen aparèy awozaj otomatik avèk detektè lafimen. Lejislasyon sa a chèche pou asire ke 

konstriktè nouvo lojman fanmi en ak de inite familyal bay achtè yo enfòmasyon nesesè yo bezwen pou 

pran desizyon enfòme osijè achta sistèm awozaj dife otomatik. Mwen rekonesan a Gouvènè Cuomo pou 

atansyon ak angajman l sou kesyon sa a.” 

 

Manm Asanble Michael G. DenDekker te deklare “Li esansyèlman enpòtan ke lokatè yo konnen si ou non 

kay yo ekipe avèk sistèm awozaj otomatik kidonk yo ka plènman prepare pou fè fas avèk nenpòt ijans 

dife ki kapab rive. Mwen vle remèsye Gouvènè Cuomo paske li te siyen lejislasyon sa epi ede pou 

pwoteje sekirite tout Nouyòkè yo, epi bay yon remèsiman spesyal a Fondasyon Kerry Rose pou travay yo 

nan plede pou sekirite dife.” 

